
ᑕᒪᖏᒃ ᓄᓇᓖᒃ 
ᑐᑭᓯᓂᐊᕐᑕᐅᓚᐅᔫᒃ 
ᐃᓕᓴᕐᓂᓕᕆᕕᒻᒧᑦ 
ᐁᐸᔭᓕ 2017-ᒥ ᐊᒻᒪᓗ 
ᑐᓴᕐᑎᓯᑦᓱᑎᒃ 
ᓅᕝᕕᐅᒐᔭᕈᒪᒋᐊᒥᓂᒃ 
ᐃᓕᓴᕐᓂᓕᕆᕕᐅᑉ 
ᐊᓪᓚᕕᖏᓐᓄᑦ. 

ᐊᑑᑎᓯᒪᔪᑦ ᐱᓯᒪᔭᖏᑦ ᑐᑭᑖᕐᑐᐃᔩᑦ ᑲᑎᒪᔨᖏᓐᓂᑦ 

ᑲᒥᓯᓀᑦ ᑲᑎᒪᔩᑦ ᑲᑎᓚᐅᔫᑦ ᒪᓐᑐᔨᐊᓚᒥ, ᔫᓂ 19-ᒥᑦ 22-ᒧᑦ, 2017-ᒥ. 
ᑐᑭᒧᐊᒍᑎᖏᓐᓃᖃᑕᐅᓚᐅᔫᑦ ᑌᑦᓱᒪᓂ ᑲᑎᒪᑎᓪᓗᒋᑦ, ᑕᑲᒃᑯᐊ ᖃᐅᔨᒋᐊᓕᖏᓐᓂᒃ 
ᐃᓕᓴᕐᓂᓕᕆᕕᐅᑉ ᐱᓇᓱᑦᑎᖏᑦᑕ. 

ᑎᓕᔭᐅᓂᖓ ᓄᑖᑉ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ (ᑫᐋᔩᒥᒃ) ᑭᒡᒐᑐᕐᑎᒧᑦ. 

ᐃᓖᓇ ᐴᑎ ᔫᓂ 20, 2017-ᒥ ᐊᓪᓚᓂᒃ ᐊᔭᑉᐹᑎᑕᐅᑦᓱᓂ ᐅᖃᓪᓚᕆᑦᑎᑕᐅᓚᐅᔫᖅ ᑫᐋᔩᒧᑦ 
ᑭᒡᒐᑐᕐᑎᐅᓚᖓᓕᕐᓱᓂ. ᐃᑦᓯᕙᐅᑕᖃᓕᕐᑐᖅ ᑐᑭᑖᕐᑐᐃᔩᑦ ᑲᑎᒪᔨᖏᓐᓂ ᐊᒻᒪᓗ ᐳᕐᑐᓂᕐᓴᓂ. 
ᐃᓖᓇ ᓯᖏᑦᓯᔪᖅ ᒥᐊᔨ ᐱᓗᕐᑑᒥᒃ ᓄᕐᖃᑎᑕᐅᔫᒥᒃ ᒫᑦᓯ 2017-ᒥ. 

ᒪᓐᑐᔨᐊᓚᒥ ᐊᓪᓚᕖᑦ ᓅᑕᐅᓂᖏᑦ ᓄᓇᕕᒻᒧᑦ 

ᐊᒃᑑᐸ 2016-ᒥ, ᑐᑭᑖᕐᑐᐃᔩᑦ ᑲᑎᒪᔨᖏᑦ (ᐳᕕᕐᓂᑐᒥ) ᐊᖏᓚᐅᕐᓯᒪᔪᑦ ᓄᑦᑎᑎᕐᓂᒧᑦ 
ᐸᕐᓀᒍᑏᑦ ᓄᐃᑕᐅᓕᕋᔭᕐᑎᓗᒋᑦ ᐃᓕᓴᕐᓂᓕᕆᕕᐅᑉ ᐱᓇᓱᕝᕕᖏᓐᓄᑦ ᐱᓇᓱᑦᑎᓕᕆᕕᒻᒧᑦ, 
ᐱᓇᓱᐊᕈᑎᓕᕆᕕᒻᒧᑦ ᐊᒻᒪᓗ ᑮᓇᐅᔭᓕᕆᕕᒻᒧᑦ. ᐸᕐᓀᒍᑏᑦ ᑭᖑᓪᓕᐹᕐᓯᔭᐅᓚᐅᔫᑦ ᐊᒻᒪᓗ 
ᑐᑭᑖᕐᑐᐃᔩᑦ ᐊᖏᕐᓱᒋᑦ ᔫᓂᒥ ᑲᑎᒪᓂᕐᒥᓂ.ᓄᑦᑎᑎᕐᓂᒧᑦ ᐸᕐᓀᒍᑏᑦ ᑐᖕᖓᕕᓖᑦ ᑐᑭᑖᕈᑎᓂᒃ 
ᑲᔪᓯᑎᑕᐅᓯᒪᔪᓂᒃ ᑐᑭᑖᕐᑐᐃᔩᑦ ᑲᑎᒪᔨᖏᓐᓄᑦ ᒫᑦᓯ 2015-ᒥ, ᓇᓗᓀᕐᓯᕕᐅᓯᒪᔪᓂ ᑰᑦᔪᐊᖅ 
ᐊᒻᒪᓗ ᑰᑦᔪᐊᕌᐱᒃ ᓄᓇᓕᐅᒐᔭᕐᑎᓗᒋᒃ ᓅᕝᕕᐅᓗᑎᒃ ᒪᓐᑐᔨᐊᓚᒦᑦᑐᓄᑦ ᐊᓪᓚᕕᓐᓄᑦ. ᑕᒪᖏᒃ 
ᓄᓇᓖᒃ ᑐᑭᓯᓂᐊᕐᑕᐅᓚᐅᔫᒃ ᐃᓕᓴᕐᓂᓕᕆᕕᒻᒧᑦ ᐁᐸᔭᓕ 2017-ᒥ ᐊᒻᒪᓗ ᑐᓴᕐᑎᓯᑦᓱᑎᒃ 
ᓅᕝᕕᐅᒐᔭᕈᒪᒋᐊᒥᓂᒃ ᐃᓕᓴᕐᓂᓕᕆᕕᐅᑉ ᐊᓪᓚᕕᖏᓐᓄᑦ. 

ᑮᓇᐅᔭᖃᕐᑎᑕᐅᒍᒪᐅᑏᑦ ᑐᓂᔭᐅᓯᒪᔪᑦ ᑯᐯᒻᒥ ᐃᓕᓴᕐᓂᓄᑦ ᑐᕐᖃᑕᕐᕕᒧᑦ ᐊᐅᒍᓯᑎᒥ, 
ᑐᕐᖃᑕᕐᕕᐅᑉ ᐊᖏᕐᓂᖓ ᓄᐃᑕᐅᒐᔭᕐᑎᓗᒍ 2019 ᐅᑭᐊᖓᓂ. 

ᒪᓕᓪᓗᒋᑦ ᓯᕗᓪᓕᐹᕕᓃᑦ ᐸᕐᓀᒍᑏᑦ, ᒪᑦᑐᔨᐊᓚᒦᑦᑐᑦ ᐊᓪᓚᕖᑦ ᓄᓇᕕᒻᒧᑦ ᓅᑕᐅᓂᖏᑦ 
ᐱᔭᕇᕋᔭᕐᑐᑦ ᓅᕕᒻᐱᕆ 2022-ᒥ. ᐸᕐᓀᒍᑏᑦ ᐃᓕᒪᕕᐅᔪᑦ ᑐᑭᓯᓇᕐᑎᓯᐅᑎᓄᑦ 
ᓅᑕᐅᒐᔭᕐᓂᖏᑦᑕ ᐱᓇᓱᕝᕕᓕᕆᕕᒃ, ᑮᓇᐅᔭᓕᕆᕕᒃ ᐊᒻᒪᓗ ᐱᐅᒃᑯᑎᓕᕆᕕᒃ ᑰᑦᔪᐊᕌᐱᒻᒧᑦ. 
ᓄᓇᓕᖓ ᑰᑦᔪᐊᑉ ᓅᕝᕕᐅᒐᔭᕐᑎᓗᒍ ᐃᓘᓐᓀᓂᒃ ᐊᐅᓚᑦᓯᕕᒻᒧᑦ, ᐃᓄᒻᒪᕇᑦ ᐊᒻᒪᓗ 
ᐱᓇᓱᐊᕆᐅᕐᓴᑐᑦ ᐃᓕᓐᓂᐊᑎᑕᐅᓂᖏᓐᓄᑦ ᑭᒡᒐᑐᕐᕕᒧᑦ, ᐃᓕᓴᕐᓂᓕᕆᓂᕐᓄᑦ ᑭᒡᒐᑐᕐᕕᒧᑦ 
ᐊᒻᒪᓗ ᐃᓕᓴᕐᕕᐅᑉ ᐃᖏᕐᕋᓂᖏᓐᓄᑦ. 

ᐳᕐᑐᓂᕐᓴᓂᒃ ᐃᓕᓴᕇᕐᓯᒪᔪᑦ ᐃᓕᓵᑦ ᑭᒡᒐᑐᕐᑕᐅᕕᖓ, ᐃᖏᕐᕋᐅᑎᓕᕆᕕᒃ ᐊᒻᒪᓗ 
ᐃᓕᓴᕐᓂᓕᕆᕕᐅᑉ ᐊᒥᓱᓕᐅᕐᓂᓄᑦ ᐊᑦᔨᓕᐅᕐᓂᓄᑦ ᑭᒡᒐᑐᕐᕕᖏᑦ ᒪᓐᑐᔨᐊᓚᒥ ᓅᒐᔭᕐᑎᓇᒋᑦ. 

ᓄᑖᖅ ᑮᓇᐅᔭᖃᕐᑎᓯᓂᕐᓄᑦ ᒪᓕᒐᖅ ᑐᕌᖓᔪᖅ ᐳᕐᑐᓂᕐᓴᓂᒃ ᐃᓕᓴᕇᕐᓯᒪᔪᓄᑦ 
ᐃᓕᓵᓄᑦ 

ᑐᑭᑖᕐᑐᐃᔩᑦ ᑲᑎᒪᔨᖏᑦ ᐊᖏᕐᓯᒪᓕᕐᑐᑦ ᐋᕐᕿᒋᐊᕐᑕᐅᓂᖏᓐᓂᒃ ᐳᕐᑐᓂᕐᓴᓂᒃ ᐃᓕᓴᕇᕐᓯᒪᔪᑦ 
ᐃᓕᓵᑦ ᑮᓇᐅᔭᖃᕐᑎᑕᐅᓂᖏᓐᓄᑦ ᒪᓕᒐᕐᒥᒃ. ᐊᓯᑦᔨᓚᕆᑦᓯᒪᔪᑦ ᐱᑦᔪᑎᓖᑦ 
ᐱᑎᑕᐅᒍᓐᓇᐅᑎᖏᓐᓂᒃ ᐱᒐᓱᐊᕐᑐᑦ ᐊᒻᒪᓗ ᐃᓪᓗᖃᕐᑎᑕᐅᓂᖏᓐᓂᒃ. ᐋᕐᕿᑕᐅᒋᐊᖁᔨᐅᑏᑦ 
ᐅᓄᕐᓂᐹᑎᒍᑦ ᐱᒍᓐᓇᑎᑕᐅᒋᐊᖃᕐᓂᖏᓐᓂᒃ ᐃᓘᓐᓇᖏᑦᑕ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 

(ᑲᔪᓯᔪᑦ…) 

ᐃᓕᓐᓂᐊᓕᕆᓂᕐᒥᒃ 
ᑭᒡᒐᑐᕐᑏᑦ 

© Jade Duchesneau Bernier 

ᑐᑭᑖᕐᑐᐃᔩᑦ 
ᑲᑎᒪᔨᖏᑦ 
ᐊᖏᕐᓯᒪᓕᕐᑐᑦ 
ᐋᕐᕿᒋᐊᕐᑕᐅᓂᖏᓐᓂᒃ 
ᐳᕐᑐᓂᕐᓴᓂᒃ 
ᐃᓕᓴᕇᕐᓯᒪᔪᑦ ᐃᓕᓵᑦ 
ᑮᓇᐅᔭᖃᕐᑎᑕᐅᓂᖏᓐ
ᓄᑦ ᒪᓕᒐᕐᒥᒃ. 

ᐃᓚᐅᔪᑦ ᐳᕐᑐᓂᕐᓭᑦ ᑐᖓᓕᖏᓐᓂᒃ ᐃᓕᓴᕈᒪᔪᓄᑦ. ᐱᐅᓯᕐᓲᑎᖏᑦ ᐃᓕᓵᑦ ᐳᕐᑐᓂᕐᓴᓂᒃ 
ᐱᔭᕇᕐᓯᒪᔪᑦ ᐃᑲᔪᕐᓯᔭᐅᒍᑎᓄᑦ ᐱᓇᓱᒐᐅᑉ ᕿᒥᕐᕈᔭᐅᓯᒪᓕᕐᒥᔪᑦ ᐊᒻᒪᓗ ᐊᖏᕐᑕᐅᓱᑎᒃ 
ᑐᑭᑖᕐᑐᐃᔨᓄᑦ ᑲᑎᒪᔨᓄᑦ. 

ᑎᓕᔨᓂᖅ ᐅᓐᓂᓗᕝᕕᒋᓂᐊᕐᑕᖓᓂᒃ ᑲᑎᕕᒃ ᐃᓕᓴᕐᓂᓕᕆᕕᐅᑉ 

ᑐᑭᑖᕐᑐᐃᔩᑦ ᑲᑎᒪᔩᑦ ᑎᓕᔨᓯᒪᓕᕐᑐᑦ ᑲᑎᕕᒃ ᐃᓕᓴᕐᓂᓕᕆᕕᐅᑉ ᐅᓐᓂᓗᕝᕕᓴᖓᓂᒃ, 
ᐃᓚᖃᕋᔭᕐᑎᓗᒍ ᑎᓕᔭᐅᓯᒪᔪᒥᒃ ᓯᖏᑎᒥᒃ. ᐅᓐᓂᓗᕝᕕᒃ ᐃᒻᒥᒎᕐᓱᓂ ᐅᖑᒪᑦᓯᔨ ᐃᓕᓵᓂᒃ. 

ᑎᓕᔭᐅᒪᒍᑎᖓ ᑲᒪᒋᔭᖃᕐᑎᐅᓂᖅ ᐃᓓᓐᓈᕕᖃᕈᓐᓀᓗᓂ ᓱᓇᑐᐃᓐᓇᓂᒃ ᐊᑑᑎᔭᐅᔪᓂᒃ ᐃᓕᓵᑦ, 
ᐊᖓᔪᕐᖄᖏᑦ ᓈᒻᒪᓴᒍᓐᓀᐸᑕ ᑭᒡᒐᑐᕈᑎᓂᒃ ᒪᓂᔭᐅᓯᒪᔪᓂᒃ ᐅᕝᕙᓘᓐᓃᑦ ᑌᒣᑕᐅᓚᕿᔪᓂᒃ 
ᑲᑎᕕᒃ ᐃᓕᓴᕐᓂᓕᕆᕕᒻᒧᑦ.  

ᑌᒣᑦᑐᖃᓕᕐᐸᑦ, 4-ᒍᕗᑦ ᑲᒪᒋᔭᐅᒍᑎᑦᓭᑦ ᐃᓕᒃᑰᑎᕐᑐᑦ: 

1. ᐃᓕᓵᖅ ᐅᕝᕙᓘᓐᓃᑦ ᐃᓕᓵᑉ ᐊᖓᔪᕐᖄᖏᑦ ᐅᖄᕕᖃᕐᖄᕆᐊᓖᑦ ᐃᓄᒻᒥᒃ
ᐃᓱᒪᒋᔭᒥᓂᒃᐸᓯᔭᑦᓴᐅᒋᐊᖓ.

2. ᑐᖓᓕᐊᓂ, ᑲᒪᖃᑎᖃᕆᐊᖃᕋᔭᕐᑐᑦ ᓈᒻᒪᒋᖕᖏᑕᕐᒥᓂᒃ ᐱᓇᓱᑦᑎᐅᑉ
ᐊᖓᔪᕐᖄᖓᓂᒃ.

3. ᐃᓕᓵᖅ ᐅᕝᕙᓘᓐᓃᑦ ᐃᓕᓵᑉ ᐊᖓᔪᕐᖄᖏᒃ ᓱᓕ ᓈᒻᒪᓯᖕᖏᑯᑎᒃ, ᐅᖄᕕᖃᕈᓐᓇᑐᑦ
ᐊᓪᓚᑎᒻᒪᕆᐅᑉ ᐃᑲᔪᕐᑎᖓᓂᒃ ᐱᓇᓱᐊᕋᔭᕐᑎᓗᒍ ᐋᕐᕿᐅᑎᑦᓴᓯᐅᕐᓗᓂ.

4. ᖃᓄᓕᒫᖅ ᓱᒍᑕᐅᖕᖏᐸᑕ ᑕᒪᒃᑯᐊ, ᐊᓪᓚᑎᒻᒪᕆᐅᑉ ᐃᑲᔪᕐᑎᖓ ᓅᑦᓯᒐᔭᕐᑐᖅ
ᑲᒪᒋᔭᐅᒋᐊᓕᒻᒥᒃ ᐃᓕᓵᑦ ᐅᓐᓂᓗᕝᕕᖓᓄᑦ.

ᐃᓕᓵᑉ ᐅᓐᓂᓗᕝᕕᖓ ᐃᑲᔪᕋᔭᕐᑐᖅ ᐋᕐᕿᒍᑎᑦᓴᓯᐅᕐᑐᒥᒃ ᐅᕝᕙᓘᓐᓃᑦ ᑐᑭᑖᕐᑐᐃᔩᑦ 
ᑲᑎᒪᔨᖏᓐᓄᑦ ᐅᓐᓂᑐᕈᑎᖃᕐᓗᓂ. 

ᑐᑭᑖᕐᑐᐃᔨ ᕿᒥᕐᕈᕋᔭᕐᒥᔪᖅ ᐊᒻᒪᓗ ᖃᐅᔨᓴᕐᓗᓂ ᓇᓪᓕᐊᓂᓘᓐᓃᑦ ᐃᑲᔪᕐᓯᒪᒍᓐᓀᓗᓂ 
ᐸᓯᔭᐅᒍᑎᖏᓐᓂᒃ ᐱᓇᓱᑦᑏᑦ ᐱᐅᓯᕆᔭᕕᓂᕐᒥᒍᑦ ᓯᖁᒥᑦᓯᒍᑎᒋᓯᒪᔭᖏᓐᓂᒃ ᐃᓕᓴᕐᓂᓕᕆᕕᐅᑉ 
ᐱᐅᓯᕐᓲᑎᖏᓐᓂᒃ ᐊᒻᒪᓗ ᐱᓇᓱᑦᑎᒪᕆᐅᓂᕐᓄᑦ ᒪᓕᒐᖏᓐᓂᒃ, ᐅᕝᕙᓘᓐᓃᑦ ᐱᐅᓯᐅᓯᒪᔪᓂᒃ 
ᐃᓱᒪᑎᒍᑦ ᐸᕝᕕᑎᑦᓯᐅᑎᒋᓚᕿᑦᓱᒋᑦ, ᐅᕝᕙᓘᓐᓃᑦ ᑲᒪᒃᑭᓗᒍᑎᒋᑦᓱᒋᑦ ᓄᑭᒥᒃ ᐅᕝᕙᓘᓐᓃᑦ 
ᐃᓕᓴᕐᓂᓕᕆᕕᐅᑉ ᑮᓇᐅᔭᖁᑎᖏᓐᓂᒃ ᐊᑐᕐᓂᓗᒍᑎᒋᑦᓱᒋᑦ: 

1. ᑖᒃᑯᓭᓐᓀᑦ 4 ᑲᒪᒋᔭᐅᒍᑎᑦᓭᑦ ᒪᓕᑦᑕᐅᒋᐊᖃᕋᔭᕐᑐᑦ ᐃᓕᖓᔪᓄᑦ ᐱᓇᓱᑦᑎᖏᓐᓄᑦ
ᐃᓕᓴᕐᓂᓕᕆᕕᐅᑉ:

2. ᐸᓯᑦᓯᔪᖅ ᐅᖄᕕᖃᕐᖄᕆᐊᓕᒃ ᐃᓄᒻᒥᒃ ᐃᓱᒪᒋᔭᒥᓂᒃ ᓈᒻᒪᓈᖕᖏᑐᕕᓂᐅᒋᐊᖓ.

3. ᑐᖓᓕᐊᓂ, ᑲᒪᖃᑎᖃᕆᐊᖃᕋᔭᕐᑐᖅ ᓈᒻᒪᒋᖕᖏᑕᕐᒥᓂᒃ ᐱᓇᓱᑦᑎᐅᑉ
ᐊᖓᔪᕐᖄᖓᓂᒃ.

4. ᐸᓯᑦᓯᔪᖅ ᓱᓕ ᓈᒻᒪᓯᖕᖏᑯᓂ, ᐅᖄᕕᖃᕈᓐᓇᑐᖅ ᐊᓪᓚᑎᒻᒪᕆᐅᑉ ᐃᑲᔪᕐᑎᖓᓂᒃ
ᐱᓇᓱᐊᕋᔭᕐᑎᓗᒍ ᐋᕐᕿᐅᑎᑦᓴᓯᐅᕐᓗᓂ.

ᖃᓄᓕᒫᖅ ᓱᒍᑕᐅᖕᖏᐸᑕ ᑕᒪᒃᑯᐊ ᐅᕝᕙᓘᓐᓃᑦ ᐃᒻᒥᒎᕐᑐᒧᑦ ᐃᓱᒪᑦᓴᓯᐅᕈᑕᐅᒋᐊᖃᕐᐸᑕ, 
ᐊᓪᓚᑎᒻᒪᕆᐅᑉ ᐃᑲᔪᕐᑎᖓ ᓅᑦᓯᒐᔭᕐᑐᖅ ᑲᒪᒋᔭᐅᒋᐊᓕᒻᒥᒃ ᐅᓐᓂᓗᕝᕕᒧᑦ. 

ᐱᔭᐅᕐᖃᔭᓚᖓᖕᖏᑐᑦ ᐅᓐᓂᓗᒍᑏᑦ ᐊᑎᕐᓂᒃ ᐊᓪᓚᕕᐅᓯᒪᖕᖏᑐᑦ. ᑭᓯᐊᓂ, ᐱᒻᒪᕆᒃ 
ᑲᒪᒋᔭᐅᒋᐊᖃᓯᑉᐸᑦ, ᐃᓕᓵᑦ, ᐃᓕᓵᑦ ᐊᖓᔪᕐᖄᖏᑦ ᐅᕝᕙᓘᓐᓃᑦ ᐸᓯᑦᓯᔪᖅ ᐅᖄᕕᖃᕈᓐᓇᑐᑦ 
ᐊᑎᕐᒥᓂᒃ ᐅᖃᕈᓐᓀᓗᑎᒃ, ᐳᔮᕓᓐᓯᑎᒍᑦ, ᑐᑭᑖᕐᑐᐃᔨᖓᓂᒃ ᑯᐯᒃ ᐳᔮᕓᓐᓯᖓᑕ. 

ᓄᓇᖃᕐᖄᑐᕕᓃᑦ ᐅᓪᓗᖓ ᐱᖁᔭᕐᑎᒍᑦ ᕿᑲᕐᓇᕆᓂᐊᓕᕐᑕᖓ ᐃᓕᓴᕐᓂᓕᕆᕕᐅᑉ, 
ᑌᒣᓚᖓᑎᓪᓗᒍ ᐊᖏᕐᑕᐅᓚᐅᔪᑦᓱᓂ ᑐᑭᑖᕐᑐᐃᔨᓄᑦ ᔫᓂ 20, 2017-ᒥ. 

(ᑲᔪᓯᔪᑦ…) 


